
Janairu 2004 - Dhu’l-Qa’dah
hirin hadin kan ilimi wani tsari ne na duniya wanda
Cibiyar Ilimi da Al’adu ta Ma’aikatar Harkokin

Wajen Amirka ta shirye domin agaza ma matasan duniya.

Babbar manufar wannan shiri, ita ce bada gndummawa
ga Kasashen duniya. “Mun Kudiri aniyar ganin shirin ya
kawo muhimman sauye-sauye musamman ga matasa’’
in ji Patricia Harrison, Maitaimakiyar Sakataren Ilimi da

Al’adu ta Amirka. Shirin, ya tsara tattaunawa a kan

fannoni dabam-dabam. Shrin yana mutunta dabi’un

kowace al’'umma, kamar yadda Musulmai masu
sassaucin ra’yi ke da buKatar fayyace manufofinsu da

kuma kudirin Amirka ta ba wa kowa damar samun ilimi.

Shirin hadin kan ilimi ya tanadi ba da guraben Karo

ilimi ga daliban makarantun sakandare a Kasashen da

suke da yawan Musulmai. Ya kuma tanadar ma daliban

karatu har na tsawon shekara guda a Kasar Amirka. Shirin
zai taimaka wajen Karfafa fahimtar juna tsakanin
al’'ummar Amirka da Kawayenta na Kasashen duniya.

Daliban za su zauna a makarantu tare da yin hulda da

Amirkawa domin su fahimci al’adu da tsarin

shugabancinsu. Haka nan kuma shirin zai taimaka ma

Amirkawa wajen fahimtar al’adun sauran Kasashen

duniya. Lokacin da daliba suka koma Kasashensu, ana

sa ran su yi aiki da irin abin da suka koya a Amirka.

MaKasudin shirin:

- Zai kyautata fahimtar juna tsakanin al’'ummar Amirka
da sauran Kawayenta bisa nufin samun danKon zumunci

- Zai kyautata harkokin tsaro na Kasa da Kasa, da
kwanciyar hankali, tare da ilimantar da Amirkawa da
Kawayenta yanayin Kasashensu bisa nufin Kara fahimtar
juna ta yadda za su fuskanci matsalolin duniya tare da
juna.

- Zai bawa daliban damar fahimtar al’adun Amirka da
tsarin shugabancinta wadanda suka hada da tsarin
rayuwar al’'ummar Amirka, da tsarin wayar da kan jama’a
dangane da kiyaye doka da oda.

- Zai ba wa daliban zarafin yin hulda da Amirkawa da
Kulla abokantaka.

- Zai sa daliban su yi aiki tare da *yan uwansu, wadanda
ba su halarci shirin ba lokacin da suka koma Kasashensu,
saboda su fahimci bambanci tsakanin kasashensu.

Gwamnatin Amirka Ta Shirya Tsarin Musanyar

Daliban Nijeriya » s

Daga Ibrahim Dan-Halilu
Sashen Al’adu na Ofishin Jakadancin
Amirka Abuja

ashin farko na dalibai 34 ’yan

Nijeriya da suka shiga shirin
musanyar dalibai da gwamnatin
Amirka ta shirya musamman saboda
matasa, sun tashi zuwa Amirka a
ranar 14 ga Agusta 2003.

Tawagar daliban ta Kunshi dalibai
hudu daga Jihar Kaduna da dalibai
shida da Malamin makaranta daya
daga Jihar Sakkwato ta tashi daga
Nijeriya a jirgin saman KLLM daga
filin sauKan jiragen sama na Nwamdi
Azikiwe da ke Abuja zuwa Jihar
Iowa ta Kasar Amirka. Za su shafe
tsawon shekarar karatu guda a wasu
zababbun makarantu a Jihar Towa,
kafin su dawo Nijeriya a watan Yuni
na shekarar 2004.

An zabo daliban ne bayan dan
gwaji da aka gudanar a cikin watan
Afrilu wanda shugaban Cibiyar
Iowa, Mr. Robert T. Anderson da
abokan huldarsa a Nijeriya na
Kungiyoyin addinin Islama da na
al’'umma a jihohin da aka zabo su,
suka gudanar. An zabe su ne tare da
yin la’akari da al’adu da wuraren da
suka fito.

Bayan an zabe su, sai aka horar da
su sanin makamar tafiye-tafiye zuwa
Kasashen waje wadda jami’an sashen
al’adu na ofishin Jakadan Amirka
suaka shirya. Ta shafi yadda za su
zauna a Amirka da karatu a Amirka
da sabanin al’adu da za su ci karo da
su a lokacin zamansu. Wani tsohon
dan Kungiyar Fulbirght kuma dan

Daliban Nijeriya da ke cikin tsarin
musanya na Amirka tare da Malamin
rakiyarsu, Malam Chika Murtala da

wasu ’yan Amirka.

Nijeriya, Malam Bello Faruk Umar
daga Jami’ar Usumanu Dan Fodiyo
da ke Sakkwato da masu lura da
shirin su biyu daga Jihar Kaduna,
wadanda da ke aiki a kan wani shirin
zaman lafiya, Ms. Halima Mora da
Malam Sanusi Sirajo, sun bayyana
yadda rayuwa take Kasancewa a

Dalibai

Amirka ga daliban.

Iyayen daliban su ma sun halarci
bitar horar da ’ya’yansu. Tsarin
horarwar za ta ba wa iyaye da
“ya’yansu damar samun bayanan da
suka shafi addini da ’yanci da al’adun
al’ummar Amirka. Haka nan kuma
tsarin horarwar zai kawar da jita-jita
da ake bazawa a kan al’ummar
Amirka cewa ba su da da’a kuma
suna Kyamar ibadan Musulunci.
Tsarin horarwar zai ba da damar
kawar da duk wani tsoro da dalibai
da iyaye suke tunani a kai.

Dawainiyar da Amirka za ta dauka
dangane da wannan shirin ta shafi
zaben iyalai da ke kyautata fahimtar
juna da mutunci. Ta kuma shafi
biyan buKatun dalibai, da inganta
zaman su da masu masaukinsu hudu
alowa da ke da iyalai Musulmi kusa
da su da makarantar addinin
Musulunci da ke Des Moines da
Ames da birnin Towa da kuma Ce-
dar Rapid.

Nijeriya tana cikin rukunin Kasashe
13 daga Arewa maso Gabashin Asiya

’yvan Nijeriya daga jihohin Kaduna da Sakkwato suna cika takardunsu
na neman biza kafin tashinsu zuwa Kasar Amirka.

da Gabas Mai Nisa da Afirka da aka
zabe su shiga cikin shirin na farko.

Sauran Kasashen da ke cikin
tawagar sun hada da Misira da
Jordan da Kuwait da Labanun da
Morocco da Siriya da Tunisiya da
Hadaddiyar Daular Larabawa da
Yammancin Kogin Jordan da Gaza
da kuma Yemen.

Adadin dalibai 135 aka zabo daga
makarantu dabam-dabam domin
shiga cikin shirin.

Daliban farko daga Nijeriya, sun
hada da Nafisatu Musa da Bulus
Mark da Zainab Mohammed da
Suzan Thomas dukkansu daga Jihar
Kaduna. (Susan Thomas ta rasu
a can Kasar Amirka a ranar bikin
kirisimetin 2003).

Sauran su hada da Aliyu Nuhu da
Babangida Dalhatu Attahiru
Bafarawa dan Gwamnan Jihar
Sakkwato, Alhaji Dalhatu Attahiru
Bafarawa da Zainab Tambari Ahmed
da Haliru Binji Abubakar da
Abdullahi Mohammed Silame da
Aisha Alhassan da Murtala Abubakar
Chika (malami) daga Jihar Sakkwato.
Rukuni na biyu sun bar nan Kasar
zuwa Amirka a wannan watan
Janairu nan. Sun Kunshi dalibai 30
da malamai uku daga jihohi biyu.

Cibiyar Kyautata Rayuwar Jama’a
ta Iowa tare da taimakon kudi daga
Ma’aikatar Harkokin Wajen Amirka
ne suka shirya musanyar daliban,
tare da hadin gwiwar Cibiyar Ilimi
da Al’adu ta Ma’aikatar Harkokin

Wajen bisa nufin saduwa da dimbin
matasa. Tsarin zai inganta danKon
zumunci tsakanin Amirka da
Kasashen Musulmi na duniya baki
daya, tare da nufin tabbatar da
sausaucin ra’ayi da kuma mayar da
hankali bisa muradin Amirka na
samar da ilimi.

Makasudin shirin shi ne ya ba wa
matasa dalibai daman sanin halaye da
al’adun al’'ummar Amurka da tsarin
makarantunsu bisa nufin kyautata
zumunci tsakanin Amirka da
Nijeriya, mai al’adu masu yawa.

Tsarin shirin na biyu zai ba wa
dalibai masu dawowa gida sukunin
rubuta bayanan zamansu a Amirka
domin amfanin wadanda ba su shiga
cikin shirin ba. [ ]

Amirka A Idon Bako

Daga Murtala Abubakar Chika

Lallai mun iso Amirka ranar da
aka samu ’yar tangardar wutar
lantarki a nan Amirka amma mun
samu tarbo mai kyau daga
Amirkawa wadanda ba mu sani ba.

Wannan ya faru ne kuwa a filin
jiragen saman Detroit, inda aka soke
tashin jirginmu sai zuwa washe gari.
Mun zauna a wannan filin domin
kamfanin jiragen saman da muka
shiga sun ce ba su da wurin kwanan
da za su kai mu wanda yake kusa.

Sun bamu wasu takardu(coupon)
domin mu samu abinci.

Ni da na je neman abincin na shiga
layi , da layi ya kai gu na, na dauki
wani abinci wanda yake kudin da
ke jikin katin bai kai kudin abincin
ba sai kawai wani Ba’ Amirke ya ba
ni cikon dala daya in cika in sayi
wannan abincin.

Bayan haka, su yaran da suka je
sayen abincin su ma sun samu irin
wanna jinKan. Domin uku daga

cikinsu sun sami kyautar dala goma
hannun wata mata Ba’ Amirkiya.

A nan, sai na yanke hukuncin
cewa lallai Amirkawa na da jinKai
ba kamar yadda muke ji ba a
Nijeriya.

Da gari ya waye muka tashi sai
garin Des-Moines inda muka samu
tarbo mai kyau daga hannun mai
masaukinmu (BOB).

Bayan sati daya ana yi mana
bayanai dangane da zama a Amirka
sai aka rarraba mu zuwa gidajen da
Za mu zauna.

Kuma a gaskiya na tuntubi
yawancin yaran, sun yi mani
bayanin cewa ba wata tsangwama
dangane da addininsu da
zamantakewarsu da Amirkawa sai
dan abin da ba a rasa ba.

Kuma su ke kai su makaranta da
masallaci kuma sun dauke su kamar
’ya’yan da suka haifa; kokari ma
suke yi su san abin da addininsu ya

Malam Chika Murtala,
daga Sakkwato da ya raka daliban
Nijeriya tare da wasu malamai,

Amirkawa da ke gudanar da shirin.

Malami

tanada ko ya hana don su kiyaye.

Wannan shi ne dan Karamin
bayanin da zan iya bayarwa
dangane da isowarmu Amirka
Zuwa yau. m

A Cibiyar Samarda Abinci Ta Matasa Ta Duniya

Dalibai 10 daga Nijeriya da ke
cikin shirin hadin kan ilimi da

horar da matasa sun hadu da sauran
dalibai daga babbar makarantar
sakandare ta Majalisar Dinkin
Duniya da ke New York da kuma
dalibai 70 daga babbar makarantar
sakandare ta Iowa, a inda suka shiga
cikin wani shiri na Cibiyar Samar da
Abinci ga Matasa ta Duniya a Des
Moines.

Dama da Cibiyar ta ba wa matasan
daliban, tamkar Kalu-bale ne a gare
su, domin samun damar yin nazari a

Daliban Nijeriya a shirin ba da kyaututtuka na Cibiyar Samar da Abinci tare da
Norman Borlaug wanda ya sami kyautar Nobel a 1970, tare da Catherine Bertini,
Babbar Daraktar Hukumar Abinci ta Majalisar Dinkin Duniya wadda ta samu
lambar yabo ta Nobel a bara.

kan muhimmancin noman abinci ga
rayuwar jama’a, da kuma muhim-
mancin hadin kai tsakanin Kasashe
ta yadda za a sami zarafin ciyar da
Duniya. Daliban sun sadu da
muhimman mutane kamar Dokta
Norman E. Borlaug da sauran
mashahuran mutane da suka sami
lambar yabo ta Nobel dangane da
noman abinci. Daliban sun tattauna
da kuma musayar ra’ayi har na
tsawon kwanaki uku.

Cibiyar tare da hadin gwiwar

Lambar Yabo ta Duniya, ta duba
farnoni dabam-dabam na noman
abinci. Wadda ta sami kyautar lambar
yabo a kan noman abinci na shekarar
2003, ita ce Catherine Bertini, Babbar
Daractar Hukumar Abinci ta Majalisar
Dinkin Duniya.

Ranar Juma’a da daddare, daliban,
sun halarci wata liyafa da aka shirya
akan bala’in yunwa. A wajen liyafar,
an kasa daliban gida uku, sa’annan
aka shirya musu Kasaitacciyar liyafa.
Akwai abinci da aka hada da wake
da shinkafa da wani irin hadin

shinkafa da ruwa.

Daliban da suke cikin rukuni na
uku, an bukaci su zauna a Kasa, su
ci abincinsu, yayin da wasu daliban
a wannan rukunin ba a ba su abinci
ba. Daliban sun bayyana ra’ayoyinsu
dangane da liyafar a kashe-garin
liyafar. Wadansu cikin daliban sun
bayyana damuwarsu dangane da
bala’in yunwa da abinci maras gina
jiki da wahaloli da ke tattare da su.

Cibiyar matasa da ta shirya shirin
ta ce shigar dalibai "yan Nijeriya cik-

Kungiyar Wadanda suka sami

Sabon Lokacin Saduwa Da Dalibai Masu Bidar Biza

Ofishin Karamin Jakadan Amirka da ke Legas ya ba
da sanarwa cewa tun daga ranar 1 ga Janariu 2004,
dukkan dalibai masu buKatar biza wajibi ne a ba su
lokacin saduwa, saboda haka dalibai masu buKatar bizar
(F-1) ba za a amince su taho neman biza a kowace Laraba
kamar da ba. Bayanin yadda za a nemi buKatar ganawa
saboda neman biza za a same shi a sashen neman biza
na Karamin Ofishin Jakadan Amirka da ke Legas ko
kuma ta hanyar intanet.

Wajibi ne a aiko da takardar neman biza hade da kofen
bayanin dalibi da Kananan hotuna zuwa Karamin Ofishin
Jakadan Amirka da ke Legas ta hanyar gidan waya. Ka
da ka aiko da Kananan hotuna kawai, dole ne a hada da
takardar neman biza tare da cikakken adireshi cikin
ambulon wanda aka sanya masa kan sarki domin a sami
sauKin aiko da amsa ta hanyar gidan wayar masu zaman

in shirin ya Kara armashin shirin. m

kansu. Kada a aiko da wani sako cikin takardar neman
biza. Domin ba za a dawo maka da irin wannan sakon
ba, ko kuma a ajiye a Karamin Ofishin Jakadan Amirka.
Ba za a amince da sakon hannu ko ta wayar tarho ko
imel ba.

Komai dadewar bukatar neman biza za a kira dalibi
domin ganawa da shi, sai dai za a kira dalibi ne
gwargwadon lokacin da aka sadu da takardarsa ta neman
biza, kamar yadda aka jera sunayensu a fom 1-20. Dole
ne dalibi ya saurari lokacin ganawa dashi gwargwadon
lokacin da takardarsa ta iso kuma aka shigar cikin fom
1-20. Ba zai wuce tsawon kwanaki 90 kafin lokacin
ganawa da dalibi ba. Dalibai masu buKatar biza na F-2,
H, L, RM za su iya tafiya Karamin Ofishin Jakadan
Amirka da ke Legas a ranar laraba da Karfe 7 na safe ba
tare da an kira su ba.

USA

Ta Ba Da Taimakon Dala Miliyan 15.5

Don Inganta Tattalin Arzikin Kasa Da Ilimi

wamnatin Nijeriya da ta Amirka

sun sanya hannu a wata
yarjejeniyar ba da taimako guda biyu
a kan tamanin kudi dala miliyan 15.5.
Wannan ya na Karfafa hadin kai
tsakanin gwamnatocin Nijeriya da
Amirka ta hanun Hukumar Raya
Kasashen Wajen ta Amirka
(USAID).

Sai wani taimakon da ya kai na
dala miliyan 10 saboda bunKasa
tattalin arziKin Kasa da aikin gona, da
kuma dala miliyan 5.5 da za a yi
amfani da shi a fannin kyautata
harkokin ilimi.

Karin wadannan taimakon shi ya
kawo adadin taimakon kudi da
Hukumar ta ba wa Nijeriya daga
shekarar 1999, zuwa dala miliyan 73
a fannonin bunKasa tattalin arziKin
Kasa da aikin gona, da kuma dala
miliyan 29 a fannin ilimi a Nijeriya.
Yawan taimako da Hukumar USAID
ta ba wa Nijeriya daga shekarar
1999, ya kai dala miliyan 320.

Taimakon dala miliyan 10 da
Hukumar Raya Kasashen Waje ta
Amirka ta ba wa gwamnatin Nijeriya
zai taimaka ga bunKasa tattalin
arziKin Kasa, da aikin gona, da kuma
wasu ma’aikatun gwamnati kamar
su ma’aikatun kudi, kasuwanci da
aikin gona, ta yadda za su taka
muhimmiyar rawa wajen tsara
daftarin kasuwanci da kasafin kudi.
Hukumar Raya Kasashen Waje ta
Amirka ta ba wa Nijeriya gagarumin
taimako a fannin sayar da hannun jari
na kamfanonin gwamnati.

Ta ba da kyakkyawar hadin kai ga
hukumomi gwamnati kamar su
Cibiyar Sarrafa Takin Zamani domin

Mukaddashin Jakadan Amirka a Nijeriya, Rick L. Roberts tare da Shugabar
USAID a Nijeriya, Dawn Liberi na ba da kyautar litattafan koyarwa ma wakilin

ma’aikatar ilimi.

samar da kasuwannin takin zamain,
da Hukumar Aikin Gona ta Kasashe
Masu Zafi, saboda inganta noman
10go.

Har ila yau Hukumar ta Amirka ta
taimaka ma Nijeriya ta wasu fannoni
kamar kamfanoni da Kungiyoyi masu
zaman kansu wajen taimaka musu
yadda ake tsara kyawawan matakan
tattalin arziKin Kasa da tabbatar da
gaskiya da shimfida adalci.

Dukkan wadannan
taimakon suna bayyana
kyakkyawar hadin kai
tsakanin Hukumar Raya
Kasashen Waje ta Amirka
da gwamnatin Nijeriya da
kuma cikakkiyar nasara
da hadin kai.

Taimakon kudi dala miliyan 5.5 da
Hukumar USAID ta ba wa
gwamnatin Nijeriya za a yi amfani
da su ne domin inganta harKoKin
ilimi a fannin ilimin firamare na bai
daya da horar da malaman makarantu
da tsara manufofin ilimi da horar da
matasa sana’o’in hannu.

Dukkan wadannan taimakon suna
bayyana kyakkyawar hadin kai
tsakanin Hukumar Raya Kasashen
Waje ta Amirka da gwamnatin
Nijeriya da kuma cikakkiyar nasara
da hadin kai.

Sanya hannu a kan wadanan
yarjeniyoyin biyu za su Kara tsawon
wadannan shirye-shiryen zuwa
shekaru biyar watau daga watan
Disamba 2003 zuwa Disamba 2009,
abin da ke Kara jaddada irin taimakon
da gwamnatin Amirka ke ba wa
gwamnatin Nijeriya ta fanonin tattalin
arziKin Kasa. [ |

[lim1 Nauy1 Ne Da Ya Rataya A Wuyan Jama’a

Daga Sani Mohammed
Tare da Rahotanni
Daga Susan Jatau da Musa Ibn
Mohammed

“Mu ne daliban da muka ci
gajiyar taimakon inganta
ilimi,” In ji "yan makarantar firamare
su uku sa’ilin da suka kamala gabatar
da jawabinsu cikin harshen Turanci
mai Kayatarwa, abin da aka dade ba
a ga irinsa ba a Karamar Hukumar
Doma cikin Jihar Nasarawa. Da
gama wannan jawaban nasu sai
zauren taron ya barke da shewa da
tafi na dogon lokaci. Idan ka dubi
fuskokin iyayen yara da suka hallara
a zauren taron duk suna cike da farin
ciki da annashuwa.

Shugaban Majalisar Dokoki ta Jihar
Nasarawa da sauran shugabannin
Majalisar Dokokin Jihar suna zaune
ataron. A Ranar 21 ga watan Agusta,
2003 aka gudanar da taron na iyayen
yara da malaman makaranta da
shugabannin al’umma daga Jihar
Nasarawa. Dukkan wadanda suka
halarci taron suna cike da murna
saboda ganin irin abin da daliban su
ka yi, tare da taimakon shirin inganta
ilimi da Hukumar Raya Kasashen
Waje ta Amirka ta bayar.

Saboda nuna gamsuwa dangane da
taron, Shugaban Majalisar Dokoki ta
Jihar Nasarawa, Muhammed Ogoshi
Onawo ya ba da kyautar babura biyu,
taimakonsa ga jami’in ilimi masu lura
da shirin a Kananan hukumomin
Doma da Ekye ta Jihar Nasarawa.
Har ila yau shirin ya hada da tsarin
ilimin yaKi da jahilci a yankunan
Kananan hukumomi.

An sami irin wannan nasarar
dangane da shirin inganta ilimi da
yaKi da Jahilci a jihohin Kano da

Shirin Amirka na tmnlkon ilimi ya
haifar da amfani a wasu jihohin
Arewacin Nijeriya. Daliban Makarantar
Firamare da ke garin Doma na gwada
kwazonsu a fannin lissafi.

Legas, a cikin watan Agusta 2003.
“Tarihi ba zai mance da tunanin
Kungiyar Iyaye da Malaman
Makaranta ba” in ji jami’ar kudi ta
Kungiyar Iyaye da Malaman
Makarantar Fadimatu Islamiyya a
Jihar Kano, da ta ke jawabi dangane
da shirin inganta ilimi a makarantu.
Shirin inganta ilimi ya taimaka
wajen kyautata dabarun koyarwa da
koyon ilimin yaKi da jahilci tun daga
azuzuwan firamare ta uku zuwa shida
kuma ana gudanar da shi a jihohi uku
na Nijeriya wato Legas, Kano da
Nasarawa, in ji Melinda Taylor, mai
ba da shawara a kan harkokin ilimi a
Hukumar Raya Kasashen Waje ta

Kujeru da Kungiyar Iyaye da Malaman

Makaranta suka shirya tare da hadin
gwiwar shirin ilimin na musamman
“LEAP”.

Amirka.

A dukkan makarantun da ake
gudanar da shirin inganta ilimi a Jihar
Kano, iyaye cike suke da yabon
shirin. Shirin inganta ilimi na
yankunan Kananan hukumomi ya
tattaro dukkan masu lura da shirin a
yankunan domin gyara daftarin shirin
inganta ilimi, in ji mai tsara
manufofin na Abuja, Alastair Rodd.
Taron ya canza matsayin Kungiyar
Iyayen yara da Malaman Makaranta
wajen tafiyar da harkokin makarantu.

A ta bakin Alhaji Tasi’u Abubakar
Sherifai, Shugaban Kungiyar Iyayen
Yara da Malaman Makaranta na
Makarantar Firamare na Festival a
Kano, “KirKiro shirin inganta ilimi
ya Karfata Kungiyar Iyaye da
Malaman Makaranta”. Ya ce saboda
Kungiyar ta shige wani bangare na
shirin inganta ilimi, iyayen yaran
Makarantar Firamare na Festival, sun
bullo da wadansu dokoki da za su
lura da tarbiyyar yara.

Dokokin na tilasta ma iyayen yara
su Kyale ’ya’yansu su halarci
makaranta kafin su ba su tallace-
tallace. Haka nan kuma an tanadi
ladabtarwa ga yaran da suka Ki
hallartar makaranta fiye da sau biyu
ba tare da wani dalili mai Karfi daga
wajen iyayensu ba.

A makarantun yankin Karamar
Hukumar Tsanyawa, inda iyayen
yara ba su shiga cikin shirin inganta
ilimin ’ya’yansu ba, a yanzu suna ba
da gudummawasu ga azuzuwan
karatu, da suka lalace.

Malaman makarantu da suke cikin
shirin inganta ilimin yara sun ce sun
Kaunaci shirin tun lokacin da aka fara
gudanar da shi. Sagir Zakari, wani
babban malami a makarantar

Amirka Ta Ba Wa ’Yammata Guraban Karo Ilimi1

Daga Sani Mohammed
Sashin Hulda da Jama’a
Ofishin Jakadancin Amirka Abuja

ranar Alhamis, 3 ga watan
Nuwamba, 2003, Ambasada
Roger A. Meece, wanda ya yi rikon
matsayin Jakadan Amirka a Nijeriya,
ya ziyarci Jihar Kano a Arewacin
Nijeriya a inda ya ba da guraben Karo
ilimi ga ’yammata 50 daga Jihar
Kano.
Ambasada Roger A. Meece ya
kuma kai ziyarar ban girma ga

Gwamnan Jihar Kano, Alhaji
Ibrahim Shekarau da Mai Martaba
Sarkin Kano, Alhaji (Dr.) Ado
Bayero a fadarsu da ke Kano.
Kungiyar Winrock International da
ke Kasar Amirka ce, Kungiya mai
zaman kanta tare da Kungiyoyi masu
zaman kansu a Nijeriya, suke gudanar
da wannan shirin na taimakon
’yammata a Nijeriya da ke fuskantar
matsalar rashin samun guraben Karo
ilimi da kuma tallafin da ya kamata a
wasu fannoni domin inganta rayuwa-
rsu. Ambasada Meece ya bayyana

cewa daga lokacin da aka fara
wannan shirin a shekarar 1999 zuwa
yanzu, fiye da “yammata 20,000 sun
ci moriyar guraben Karo ilimi a
nahiyar Afirka gaba daya. A Nijeriya
kadai, wannan shirin zai taimaka ma
“yammata fiye da 600, a jihohi 12 na
’yankunan siyasa shida na Kasar nan
da suka hada da jihohin Kudanci da
kuma Arewacin Kasar. Babban burin
shirin shi ne tallafa wa ’yammatan da
ba su da galihu kamar marayu da
kuma wadanda ke da naKasa, wajen
samun damar Karo ilimi. u

Fadimatu Islamiyya, ya ce an nuna
musu dabarun koyarwa da harafin
“P” (Turanci) guda uku watau
gabatarwa, gwaji da aikatawa. Bisa
wannan tsarin kowane lokaci akwai
darasi da yara za su koya, tare da
shirin koyarwa ta rediyo.
A yanzu sun fi fahimtar darasin da
ake koya musu. Iyayen yara sun
bayyana cewa suna bin shawarar
koyarwar da ake ma ’ya’yansu
musamman ta rediyo. A Kashin
gaskiya su ma suna koyan harshen
Turanci.

Shirin koyarwa ta rediyo ya mai da
hankalinsa ne wajen koyar da
darussan Turanci da Lissafi wanda
ake watsawa ta gidajen rediyon
yankin, kuma ana amfani da shi a
matsayin hanyar koyarwa a aji.

Wani abin sha’awa dangane da
shirin inganta ilimi na yara shi ne
kudaden taimako da ake ba wa
makarantu domin gudanar da shirin
na musamman. Ta wannan fannin
yan Makarantar Firamare na Festi-
val suna da kyawawan kujerun zama
a cikin azuzuwansu a maimakon da,
da suke zaune a Kasa. Bugu da Kari,

-

Jihar Nasarawa.

Makarantar Firamare na Fadimatu
Islamiyya tana gina sababbin
azuzuwa biyu, domin daukar Karin
dalibai.

A Karamar Hukumar Tsanyawa,
inda aka ba wa makarantu 15
taimakon kudi, sun gudanar da
ayyuka irin su bencin zama, sun gina
laburare, sun haKa rijiyoyi, sa’annan
sun rufe azuzuwansu da kwanon rufi.
Saboda cimma  wadannan
manufofin, Hukumar Raya Kasashen
Waje ta Amirka ta ba da taimakon
kudi naira miliyan 6 ga Kungiyar
Iyayen Yara da Malaman Makaranta
domin gudanar da shirin inganta ilimi
a Jihar Nasarawa. Wannan taimakon

1
Wakilan Kungiayr Iyaye da Malaman Makaranta a Karamar Hukumar Doma da ke

\ W

1 1

wani bangare ne daga cikin taimakon
kudi naira miliyan 33 da Hukumar
ta shirya ba wa makarantu a jihar.

Makarantu 21 da ke cikin wannan
shirin a yankunan Kananan
hukumomin Akwanga da Keffi, za
su yi amfani da taimakon kudin
wajen sayen kujerun azuzuwa da
gina wurin yin ba-haya da haKa
rijiyoyi tare da sayen kayayyakin
koyarwa.

Kafin makaranta ta cancanci shiga
wannan shirin, a kan taimaka ma
makarantar ne ta kyautata tsarin
koyarwa wanda shi ne ke taimaka ma
Kungiyar Iyayen Yara da Malaman
Makarantar ta tsara irin bukatunta.m

Jihar Nasarawa Da Yakin Babban Birnin Tarayya
Sun Samu Kyauttukan Kayayyakln Koyarwa

Daga Susan Jatau da Musa Mohammed
Sashen Hulda da jama’a ofishin
Jakadancin Amirka Abuja

mirka ta ba da kyauttukan

kayayyakin koyarwa na
kimanin kudi dala 100,000 ga
makarantun firamare da Islamiyya, da
makarantun makiyaya a Jihar
Nasarawa da yankin babban Birnin
Tarayya, Abuja. Wannan taimakon
yana cikin taimakon littafan koyarwa
250,000 da gwamnatin Amirka ta ba
wa gwamnatin Nijeriya wanda aka
Kiyasta kudinsu ya haura dala
miliyan 12. Kayayyakin sun hada
da littafan koyarwa da koyo, da
malamai da dalibai za su yi1 amfani
da su a makarantun firamare da
Isamiyya da na makiyaya.

Jihohin da suka samu Kyautar
kayayyakin koyarwar sun hada da
jihohin Nasarawa da Kano da Legas
dajihohin Neja Delta. Wannan shirin
yana cikin tsarin taimakon ilimi ga
Kas ashen Afirka na shugaban Kasar
Amirka.

A KarKashin tsarin da Shugaba
Bush ya ba da sanarwarsa a cikin
watan Yuni 2002, Amirka za ta kashe
tsabar kudi dala miliyan 20 saboda
kyautata fannonin ilimi na yaran
Afirka, na tsawon shekaru biyar.
Tsarin shirin ya tanadar da: kyautata
dabarun Koyarwa da kayayyakin aiki
ga malamai da dalibai. Ba da
guraben Karo ilimi ga ’yan Afirka
’yammata da marasa galihu da habaka
matsayin iyayen yara wajen horar da
“yan’yansu ta hanyar gudanar da ilimi
haiKan bisa gaskiya da kuma aiwatar
da canje-canje. Sama da kayayyakin
koyarwa 50,000 aka rarraba ga

Wakiliyar sashen ba
litattafan da aka ba

makarantun gwamnati 60 da
makarantun Islamiyya da na
makiyaya, a cikin yankunan mulkin
hukumomi shida na yankin babban
Birnin Tarayya. MuKaddashin
Jakadan Amirka a Nijeriya, Richard
Roberts, ya bayyana haka a wajen
bikin ba da kyaututtukar. Ya ce an
zabi Nijeriya ne saboda irin
gudummawa da take bayarwa.
Bugu da Kari Nijeriya muhimmiyar
Kasa ce ga Amirka. Ya ci gaba da
cewa Nijeriya har ila vyau
muhimmiyar Kasa ce a Afirka, kuma
ya yi fatan cewa Nijeriya za ta ci gaba
da amfana da wannan shirin na tsarin
taimakon ilimi ga Kasashen Afirka.
Richard Roberts ya lissafa sauran

da gudummuwarsu

A
L L

Samfurin litattafan da USAID ta ba da

gudummuwarsu domin inganta ilimi.

da shawara kan Ilimi, Mrs. Shade Adebayo ce ke jawabi akan
domin inganta ilimi a wasu jihohin Nijeriya.

taimakon da suka jibanci ilimi wanda
Amirka ta ba wa Nijeriya, kamar
taimakon inganta ilimi da ba da
guraben Karo ilimi na Jakadan
Amirka saboda ’yammata. Ya yi
hangen cewa ingantaccen ilimi ga
yaran Nijeriya shi ne babban
makamin gasa a fannin tattalin
arziKin Kasa na duniya.

Sa’ilin da suke miKa kyaututtukan
MukKaddashin Jakadan Amirkan tare
da Daraktar Hukumar USAID,
Dawn Liberi suka ce makarantu 60
a Jihar Nasarawa su suka cancanci
samun taimakon kuma za su yi
amfani da su kamar yadda ya dace.

Gwamna Abdullahi Adamu na
Jihar Nasarawa ya yaba ma
gwamnatin Amirka saboda wannan
tsarin. Ya ce taimakon zai inganta
makarantun a fannin koyarwa.
Kwamitin Nazarin Littafan Koyarwa
na Hukumar Ilimin Firamare bai-
daya a Kasa, kwamitin da ke dauke
da nauyin zaben irin littafan da za a
koyar a makaranta, ya ce littafan sun
dace da makarantun firamare na
Nijeriya. u

